
Հավանություն տալ Հայաստանի տեխնոլոգիական համալսարանի հիմնման հայեցակարգին` համաձայն հավելվածի:
ՀՀ կրթության և գիտության նախարար Լևոն Մկրտչյան
Հ Ի Մ Ն Ա Վ Ո Ր ՈՒ Մ
«Հայաստանի տեխնոլոգիական համալսարանի հիմնման  հայեցակարգին հավանություն տալու մասին» ՀՀ կառավարության արձանագրային որոշման նախագիծը ՀՀ կառավարություն ներկայացնելու վերաբերյալ
1. Իրավական ակտի անհրաժեշտությունը (նպատակը)

Այսօր աշխարհը գտնվում է նոր տեխնոլոգիական հեղափոխության դարաշրջանում, որը նաև անվանում են «չորրորդ արդյունաբերական հեղափոխություն»: Վերջինս բնութագրվում է աննախադեպ գլոբալ և տնտեսական ազդեցություն ունեցող մի խումբ բեկումնային տեխնոլոգիաների զարգացմամբ: Սա և՛ մարտահրավեր է, և՛ հնարավորություն Հայաստանի համար նորարարությամբ աչքի ընկնող և համաշխարհային զարգացումներում մրցունակ ներդրում ունեցող երկիր դառնալու և տնտեսության ոչ գծային զարգացում ապահովելու համար: Հայաստանի տեխնոլոգիական համալսարանը կոչված է դառնալու համաշխարհային հավակնություններով առաջատար համալսարան, որը կհանդիսանա հարթակ կրթության, հետազոտությունների և տեխնոլոգիական ձեռներեցության համար։

Հայեցակարգը սահմանում է Տեխնոլոգիական համալսարանի ռազմավարական նպատակները, ստեղծման, գործունեության կազմակերպման սկզբունքներն ու առանձնահատկությունները և հիմք է հանդիսանում տեղական և միջազգային գործընկերների հետ բանակցությունների համար:

2. Ընթացիկ իրավիճակը և կարգավորման նպատակը

Տեխնոլոգիական համալսարանի ռազմավարական նպատակը Հայաստանում գիտության և տեխնոլոգիաների զարգացումն ու տարածումն է։ Համալսարանի՝ որպես առկա համակարգի նոր կարևոր օղակի ստեղծումը կնպաստի Հայաստանում գիտության և տեխնոլոգիաների ուղղությամբ բարձրագույն կրթության զարգացմանը։ Տեխնոլոգիական համալսարանը տեղական գործընկեր բուհերի և գիտահետազոտական ինստիտուտների հետ բազմաշերտ գործընկերության և ցանցային մշակույթի միջոցով Հայաստանում կարող է առաջացնել փոխազդեցության արդյունավետ դաշտ։ 

Բարձրագույն կրթության ոլորտի զարգացման համար առարկայական կլինեն Տեխնոլոգիական համալսարանի կողմից և նրա օժանդակությամբ ներդրված միջազգայնորեն մրցունակ կրթական ծրագրերը և ժամանակակից բովանդակությունը։

Տեխնոլոգիական համալսարանի գործունեության կենսական ուղղություններից մեկը կլինի ոլորտի գիտահետազոտական աշխատանքների առաջընթացը։ Այս նպատակով համալսարանն իր տարածքում կստեղծի միջազգայնորեն մրցունակ գիտահետազոտական լաբորատորիաներ և այլ ենթակառուցվածքներ։ Տեխնոլոգիական համալսարանը նմանատիպ լաբորատորիաներ կներդնի նաև գործընկեր բուհերում և գիտահետազոտական ինստիտուտներում, ինչպես նաև կօժանդակի նրանց՝ վերազինելու իրենց գիտահետազոտական ենթակառուցվածքները։ Այս համատեքստում Տեխնոլոգիական համալսարանը բազմաշերտ համագործակցություն կհաստատի գործընկեր բուհերի և գիտահետազոտական ինստիտուտների հետ՝ իրականացնելով համատեղ գիտահետազոտական ծրագրեր ինչպես հայաստանյան, այնպես էլ միջազգային մակարդակով (օրինակ՝ միջազգային դրամաշնորհների ֆինանսավորմամբ)։

Տեխնոլոգիական համալսարանը կարևոր դեր կունենա Հայաստանի ներուժին և զարգացման ուղուն լավագույնս համապատասխանող համաշխարհային բեկումնային տեխնոլոգիաները և հետազոտական նորարար ուղղությունները երկրում  ներդնելու և զարգացնելու գործում։ 

Տեխնոլոգիական համալսարանի գործունեության մյուս կարևոր ուղղությունը կլինի Հայաստանում տեխնոլոգիական արդյունաբերության ոլորտների զարգացմանը նպաստելը։ Սրա խթանման հարթակներ կլինեն մասնավոր հատվածի հետ համագործակցությունը գործնական հետազոտությունների իրականացման մեջ, գիտահետազոտական աշխատանքների արդյունքների առևտրայնացումը և, ընդհանուր առմամբ, տեխնոլոգիական ձեռներեցության և նորարարության խթանումը։

3. Ակնկալվող արդյունքը
Տեխնոլոգիական համալսարանի հիմնումը երկրի մակարդակով նախաձեռնություն է, որը նպատակաուղղված է Հայաստանը գիտության, կրթության, նորարարության և ձեռներեցության ժամանակակից հարթակի վերածելու` համաշխարհային տեխնոլոգիական զարգացման միտումներին համընթաց: Տեխնոլոգիական համալսարանի հիմնումը միտված է Հայաստանում գործընկեր բուհերին և գիտահետազոտական հաստատություններին համախմբելու մի ընդհանուր օրակարգի շուրջ, որի նպատակը ոլորտի արագ զարգացումն ու փոխազդեցության ստեղծումն է: 
Տ Ե Ղ Ե Կ Ա Ն Ք
«Հայաստանի տեխնոլոգիական համալսարանի հիմնման  
հայեցակարգին հավանություն տալու մասին» ՀՀ կառավարության արձանագրային որոշման նախագծի ընդունման կապակցությամբ այլ իրավական ակտերի ընդունման անհրաժեշտության մասին
«Հայաստանի տեխնոլոգիական համալսարանի հիմնման  հայեցակարգին հավանություն տալու մասին» ՀՀ կառավարության արձանագրային որոշման նախագծի ընդունման կապակցությամբ այլ իրավա​կան ակտերի ընդունման անհրաժեշտությունը բացակայում է:

Տ Ե Ղ Ե Կ Ա Ն Ք
«Հայաստանի տեխնոլոգիական համալսարանի հիմնման  հայեցակարգին հավանություն տալու մասին»  ՀՀ կառավարության արձանագրային որոշման նախագծի ընդունման կապակցությամբ պետական բյուջեի եկամուտների նվազեց​ման կամ ծախսերի ավելացման մասին
«Հայաստանի տեխնոլոգիական համալսարանի հիմնման  հայեցակարգին հավանություն տալու մասին» ՀՀ կառավարության արձանագրային որոշման նախագծի ընդունումը չի նախատեսում ՀՀ պետական բյուջեի եկամուտների նվա​զեց​ում կամ ծախսերի ավելացում: 

	ԱՄՓՈՓԱԹԵՐԹ
«Հայաստանի տեխնոլոգիական համալսարանի հիմնման  հայեցակարգին հավանություն տալու մասին» ՀՀ կառավարության արձանագրային որոշման նախագծի վերաբերյալ շահագրգիռ մարմինների կողմից արված
առաջարկությունների  մասին

	հհ/հ
	Առարկության, առաջարկության հեղինակը, գրության ամսաթիվը, համարը
	Առաջարկության բովանդակությունը
	Եզրակացությունը
	Կատարված փոփոխությունը

	1
	2
	3
	4
	5

	1.
	ՀՀ բնապահպանության նախարարություն

2017-12-08

1/05.3/13066-17
	Հայաստանի տեխնոլոգիական համալսարանի հիմնման  հայեցակարգի 3-րդ, 5-րդ, 6-րդ, 7-րդ և 10-րդ էջերում օգտագործված է «էկոհամակարգ» բառը, որը համաձայն բնապահպանական օրենսդրության («Կենդանական աշխարհի մասին», «Բուսական աշխարհի մասին», «Բնության հատուկ պահպանվող տարածքների մասին» ՀՀ օրենքներ) սահմանվում է որպես միմյանց հետ փոխազդող կենդանի օրգանիզմների և դրանց բնակության անկենդան միջավայրի (հող, ջուր) գործառնական ամբողջություն կամ կենդանի տեսակների (բույսերի, կենդանիների և միկրոօրգանիզմների) և դրանց գոյության պայմանների փոխհարաբերության ամբողջականություն:


	Ընդունվել է:
	Նախագծում կատարվել է համապատասխան փոփոխություն:



	2.
	ՀՀ տարածքային կառավարման և զարգացման նախարարություն

2017-12-08

01/15.1/8019-17


	Պարզ չէ հիմնադրման համար նախատեսված ծախսերի (25 մլն դոլար) կատարման աղբյուրները: Այնուհանդերձ, եթե նշված ծախսերի մեջ ակնկալվում է պետական մասնակցություն, ապա նախագիծը անհրաժեշտ կլինի ներկայացնել ՀՀ կառավարության 2017 թվականի հոկտեմբերի 5-ի նիստով հավանության արժանացած Պետական եկամուտների և ծախսերի վրա ազդեցություն ունեցող ռազմավարական փաստաթղթերի մշակման, ներկայացման և հսկողու​թյան իրականացման մեթոդական հրահանգին համապատասխան:
	Ընդունվել է:
	Նախագծում կատարվել է համապատասխան փոփոխություն:



	3.
	ՀՀ տրանսպորտի, կապի և

տեղեկատվական տեխնոլոգիաների նախարարություն  
2017-12-07

01/18.1/22303-17       
	Թիրախային հիմնական ուղղությունների «Համակարգչային գիտություններ» բաժնում ներառել նաև տեղեկատվական անվտանգությունը և կիբեռանվտանգությունը, որպես տեղեկատվական հեռահաղորդակցական տեխնոլոգիաների ոլորտի կարևորագույն բաղադրիչ:
	Ընդունվել է:
	Նախագծում կատարվել է համապատասխան փոփոխություն:

	4.
	Օրենսդրության կարգավորման ազգային կենտրոն                                հիմնադրամ
2017-12-08

37/37.2/26859-17


	1. Ֆինանսավորում - Նախագծում նշված չեն Հայաստանի տեխնոլոգիական համալսարանի հիմնման ծախսերի ֆինանսավորման աղբյուրները, 
	Ընդունվել է:


	Նախագծում կատարվել է համապատասխան փոփոխություն:



	
	
	2. Հիմնադրման ծախսեր – Նախագծում նշված են հիմնադրման ծախսերի միայն խոշոր բաղադրիչները: Առաջարկում ենք ներկայացնել ավելի մանրամասն հաշվարկներ
	Չի ընդունվել:


	Ներկայացված փաստաթուղթը հայցեակարգ է, որը ենթադրում է խոշոր կանխատեսումներ: Մանրամասն հաշվարկները կիրականացվեն Գործարար ծրագրում գործընկերների հետ համատեղ քննարկումների և աշխատանքների արդյունքում:

	
	
	3. Ժամկետներ - Նախագծում նշված չէ Հայաստանի տեխնոլոգիական համալսարանի գործունեությունն սկսելու  ժամկետը,
	Չի ընդունվել:


	Ներկայացված փաստաթուղթը հայցեակարգ է, մեկնարկի ժամկետները ենթակա են հստակեցման գործընկերների հետ համատեղ քննարկումների/աշխատանքների և ֆինանսական ներդրումների հավաքագրման արդյունքում:

	
	
	4. Հիմնման վայր- Նախագծում նշված չէ Հայաստանի տեխնոլոգիական համալսարանի գտնվելու նախատեսվող վայրը, 
	Չի ընդունվել:
	Ներկայացված փաստաթուղթը հայցեակարգ է, գտնվելու վայրը ենթակա է հստակեցման գործընկերների հետ համատեղ քննարկումների և աշխատանքների արդյունքում:

	
	
	5. Ուսուցման լեզու- Նախագծում նշված չէ Հայաստանի տեխնոլոգիական համալսարանում ուսուցման լեզուն, սակայն, հաշվի առնելով օտարերկրյա ուսանողների ներգրավման կարևորությունը, առաջարկում ենք ուսուցումը կազմակերպել միայն անգլերեն լեզվով:
	Ընդունվել է մասնակի:


	Նախագծում կատարվել է համապատասխան փոփոխություն: Անգլերեն լեզվով ուսուցումը լինելու է միայն օտարերկրացիների համար:

	
	
	6. Ընդունելության կարգ- Նախագծում նշված է, որ ՀՀ քաղաքացիների ընդունելությունը իրականացվելու է գործընկեր ԲՈՒՀ-երի միջոցով, իսկ օտարերկրացիները կարող են ուղղակիորեն ընդունվել Տեխնոլոգիական համալսարան: Այս կապակցությամբ առաջարկում ենք բոլոր դիմորդների համար ապահովել միջազգային ստանդարտներին համապատասխանող ընդունելության միանման կարգ (TOEFL, GMAT, GRE և այլն)` առանց ընդունելության ուղղակի  քննությունների,
	Չի ընդունվել:
	Ներկայացված փաստաթուղթը հայեցակարգ է, որը սահմանում է ընդունելության սկզբունքները, իսկ ընդունելության մանրամասները կհստակեցվեն Հայաստանի տեխնոլոգիական համալսարանի ուսանողների ընդունելության առանձին կարգով: 

	
	
	7. Վարձավճար- Նախագծում նշված չէ վարձավճարի չափը, առաջարկում ենք այն սահմանելիս հաշվի առնել թիրախային երկրների նմանատիպ համալսարանների կողմից սահմանված վարձավճարների չափերը՝ միջազգային ասպարեզում Տեխնոլոգիական համալսարանի մրցունակությունն ապահովելու նպատակով,


	Ընդունվել է:


	Նախագծում կատարվել է համապատասխան փոփոխություն: 


	
	
	8. Հանրակացարան - Նախագծում հանրակացարանի  (campus) առկայության վերաբերյալ հստակ նշումներ չկան: Առաջարկում ենք, համալսարանի հիմնման շրջանակներում որպես  պարտադիր պայման սահմանել միջազգային ստանդարտներին համապատասխանող հանրակացարանի կառուցումը,
	Ընդունվել է մասնակի:


	Նախագծում կատարվել է համապատասխան փոփոխություն: Կեցության ապահովման հարցը կարևոր է և այն ընդգրկված է այլ ենթակառուցվածքների մեջ, սակայն հստակ լուծման ուղիները հայեցակարգում չեն նշվում, և դրանք կհստակցվեն Գործարար ծրագրում: Մանավորապես՝ հայեցակարգով նախատեսվում է օգտվել առկա ենթակառուցվածքներից (բուհական և մասնավոր)՝ հզորացնելով դրանք կամ կառուցելով նորը:

	
	
	9. Օտարերկրյա ուսանողներ- Նախագծում սահմանված է, որ Տեխնոլոգիական համալսարանը կներգրավի օտարերկրյա ուսանողներ Իրանից, Վրաստանից, Մերձավոր Արևելքի երկրներից, Ռուսաստանից և այլ երկրներից: Սակայն Նախագծում սահմանված չեն օտարերկրյա ուսանողների ներգրավման մեխանիզմները: Ուստի առաջարկում ենք որպես թիրախային երկրներ սահմանել ԵԱՏՄ անդամ երկրները, Իրանը, Վրաստանը, Մերձավոր Արևելքի երկրները՝ կրթաթոշակի տրամադրման խրախուսման մեխանիզմներ նախատեսելով վերոնշյալ  երկրներից ժամանող ուսանողների համար, 
	Ընդունվել է:


	Նախագծում կատարվել է համապատասխան փոփոխություն:



	
	
	10. Կրթական աստիճան – Նախագծից պարզ չէ Հայաստանի տեխնոլոգիական համալսարանի կողմից տրամադրվող կրթական աստիճանը: Առաջարկում ենք սահմանել ժամանակացույց՝ համաձայն որի, սկզբնական փուլում համալսարանը կկազմակերպի միայն մագիստրոսական և հետբուհական կրթություն, իսկ հետագայում նաև բակալավրիատի ծրագիր,
	Ընդունվել է:


	Նախագծում կատարվել է համապատասխան փոփոխություն: 


	
	
	11. Դիպլոմի միջազգային ճանաչում - առաջարկում ենք ապահովել միջազգայնորեն ճանաչված կրթական կառույցների կողմից հավատարմագրված դիպլոմի տրամադրում համալսարանի կողմից, 
	Չի ընդունվել:


	Հայաստանի տեխնոլոգիական համալսարանը չի հանդիսանալու որևէ համալսարանի մասնաճյուղ և տրամադրելու է իր դիպլոմը: Միևնույն ժամանակ դա չի բացառում, որ այս կամ այն ծրագրեր համալսարանը իրականացնի գործընկեր համալսարանների հետ համատեղ՝ շնորհելով համապատասխան փաստաթղթեր: Դիպլոմի միջազգային ճանաչման ուղղությամբ նույնպես տարվելու են աշխատանքներ:

	
	
	12. Պրակտիկա- առաջարկում ենք ապահովել համալսարանի ուսանողների պարտադիր ուսումնական կամ արտադրական պրակտիկա արտերկրում,
	Չի ընդունվել:


	Հայացակարգով սահմանված է, որ ուսանողը ուսումնառության ընթացքում պարտադիր պետք է ներգրավված լինի հետազոտական և նախագծային (այդ թվում՝ արտադրական) գործընթացներում՝ Հայաստանում, թե արտերկրում: Ուսանողի պրակտիկ ներգրավվածությունը հայեցակարգի հիմնարար սկզբունքներից է:

	
	
	13. Ծախս-օգուտ վերլուծություն - Նախագծում կատարված չէ ծախս-օգուտ վերլուծություն
	Չի ընդունվել:


	Նշված վերլուծության տեսանկյունից՝ Հայաստանում Տեխնոլոգիական համալսարանի հիմնումը պետական ֆինանսավորում չի պահանջում։ Այնուամենայնիվ, հայեցակարգի տարբեր մասերում առկա են կանխատեսվող ծախսերի և ակնկալվող օգուտների վերաբերյալ տեղեկատվություն։

	
	
	14. Տեխնոլոգիական համալսարանի հարաբերությունները - Առաջարկում ենք դիտարկել Տեխնոլոգիական համալսարանի հարաբերությունները ՀՀ պետական այլ  ԲՈՒՀ-երի հետ՝ հաշվի առնելով գործող համակարգում պահանջարկի ցածր ծավալները:
	Չի ընդունվել:


	Հայացակարգի էջ 5-ում նշված է, որ Հայաստանի տեխնոլոգիական համալսարանի հիմնարար սկզբունքներից է ցանցայնություն և համագործակցությունը: Տեխնոլոգիական համալսարանը Հայաստանում բարձրագույն տեխնոլոգիական կրթության և հետազոտությունների ոլորտում կզարգացնի տեղական գործընկերների հետ բազմաշերտ համագործակցային ցանցի նոր մոդել՝ խթանելով բաց լինելու մշակույթը:

	5. 
	ՀՀ

միջազգային տնտեսական ինտեգրման եվ բարեփոխումների նախարարություն

2017-12-13

N3956-17

	1. Հստակեցնել կամ վերախմբագրել ներկայացված հայեցակարգի առդիր նյութի 14-րդ էջը, հաշվի առնելով այն հանգամանքը, որ ներկայիս խմբագրությունը տեղիք է տալիս ներկայացված նյութի թյուրըմբռնմանը: Այսպես, համաձայն մաթեմատիկական առարկաների կլասսիֆիկացիայի (MSC2010) (կցվում է), բոլոր ուղղությունները կարող են հանդիսանալ մաթեմատիկա ուղղության մաս/առարկա, մյուս կողմից, համաձայն Միասնական Ակադեմիական Դասակարգման Համակարգի  (https://www.hesa.ac.uk/support/documentation/jacs/jacs3-principal), առաջանում են հետևյալ խնդիրները՝ արհեստական բանականություն եվ մեքենայական ուսուցում ուղղությունները հանդիսանում են համակարգչային գիտություններ առարկայի ենթաուղղություններ, իսկ մաթեմատիկա ուղղությունը չի ներառում նյութում նշված տեխնոլոգիայի վերաբերող ենթաուղղություններ: Ուստի առաջարկվում է վերախմբագրել կրթության և հետազոտությունների ուղղությունները կամ հղում անել նյութում կիրառված  առարկաների դասակարգման համակարգին, հետագա թյուրըմբռնումներից խուսափելու նպատակով:


	Չի ընդունվել:


	Հայաստանի Տեխնոլոգիական համալսարանի հիմնման հայեցակարգում ներկայացված կրթության և հետազոտությունների ուղղությունները արտացոլում են այն հիմնական շեշտադրումները, որոնց միտված է լինելու Տեխնոլոգիական համալսարանի գործունեությունը։ Որոշ ուղղությունների առանձնացումն արտացոլում է դրանց հարաբերական կարևորությունը․ այս միտումը ներկայումս նկատվում է նաև համաշխարհային առաջատար շատ տեխնոլոգիական բուհերի պարագայում։

Հայեցակարգին հաջորդող՝ ամբողջական ծրագրի լրամշակման և վերջնականացման համատեքստում նախատեսվում է համաշխարհային առաջատար բուհի ներգրավում և համագործակցություն՝ Տեխնոլոգիական համալսարանի կրթական և գիտական ծրագրերը մանրամասն մշակելու գործում։ Այդ փուլում ըստ անհրաժեշտության նախատեսվում է, որ կրթական և հետազոտական ուղղությունները, ենթաուղղությունները և ծրագրերը կվերանայվեն։  

	
	
	2. Հստակեցնել համալսարանի գործունեության մոդելը՝ 

a. Ներկայիս դրությամբ պարզ չէ համալսարանի և «ազգային» ու «օտարերկրյա» գործընկեր կազմակերպությունների հետ համագործակցության մոդելը և վերջինիս տեխնիկակական բաղադրամասերը: 

b. Պարզ չէ 2 դիպլոմի տրամադրման ընթացակարգը, հաշվի առնելով այն հանգամանքը, որ ըստ ներկայացված հայեցակարգի համալսարանը սեփական կրթական ծրագիր չի ունենալու


	2a. Ընդունվել է:

2b. Չի ընդունվել:


	2a. Նախագծում կատարվել է համապատասխան փոփոխություն: 

2b. Հայաստանի տեխնոլոգիական համալսարանը լիցենզավորված, ընդհանուր հիմունքներով գործող բուհ է, որն իրականացնելու է (տե՛ս Հայեցակարգի 16-րդ և 17-րդ էջերը) սեփական կրթական ծրագրեր, ինչպես նաև տեղական գործընկերների ծրագրեր, միջազգային բաց առցանց ծրագրեր:

	
	
	3. Նյութը լրացնել տեղեկատվության ֆինանսական միջոցների աղբյուրների և ՀՀ կառավարության կողմից ակնկալվող գործողությունների/դերի վերաբերյալ տեղեկատվությամբ:
	Ընդունվել է:
	Նախագծում կատարվել է համապատասխան փոփոխություն:

	6.
	ՀՀ

տնտեսական զարգացման և ներդրումների նախարարություն
2017-12-11

05/09.1.3/12181-17
	Առաջարկություններ և դիտողություններ չկան:
	
	

	7.
	ՀՀ արտակարգ իրավիճակների նախարարություն
2017-12-12

1/25/14287-17


	Ստեղծվելիք այդ կառույցում բարձրագույն կրթական ծրագրերն իրականացվեին այնպիսի մասնագիտություններով, որոնք կլրացնեին հանրապետության բարձրագույն կրթության համակարգում գործող մասնագիտությունների ցանկը:
	Ընդունված է ի գիտություն
	Հայեցակարգին հաջորդող՝ ամբողջական ծրագրի լրամշակման և վերջնականացման համատեքստում նախատեսվում է համաշխարհային առաջատար բուհի ներգրավում և համագործակցություն՝ Տեխնոլոգիական համալսարանի կրթական,գիտական ծրագրերի ու մասնագիտությունների մանրամասն մշակելու գործում:

	8.
	ՀՀ ֆինանսների նախարարություն

2017-12-18

01/9-2/23570-17


	Առաջարկություններ և դիտողություններ չկան:
	
	

	9.
	ՀՀ պաշտպանության նախարարություն
2017-12-18
ՊՆ/510-1852
	Առաջարկություններ և դիտողություններ չկան:
	
	

	
	ՀՀ արդարադատության նախարարություն


2017-12-22

01/14/23162-17
	Նախագծում որպես 2-րդ կետ անհրաժեշտ է նախատեսել ՀՀ կառավարության հանձնարարական, որի համաձայն հիշյալ հայեցակարգն ուժի մեջ մտնելուց հետո Հայաստանի Հանրապետության կրթության և գիտության նախարարը համապատասխան ժամկետներում Հայաստանի Հանրապետության կառավարություն պետք է ներկայացնի հայեցակարգից բխող միջոցառումների ծրագիր, որում հստակ կսահմանվեն միջոցառումների իրականացման ժամկետները, պատասխանատու կատարողները, ֆինանսավորման աղբյուրները:


	Չի ընդունվել, 
	Ներկայացված փաստաթուղթը հայցեակարգ է, որն արտահայտում է ՀՀ կառավարության մտադրությունները ստեղծելու Տեխնոլոգիական համալսարանի, միաժամանակ սահմանելով ռազմավարական նպատակները, ստեղծման, գործունեության կազմակերպման սկզբունքներն ու առանձնահատկությունները : Այս փաստաթուղթը հիմք  կհանդիսանա   տեղական և միջազգային գործընկերների հետ բանակցությունների սկսելու համար:
Հայեցակարգից բխող միջոցառումների ծրագիր, որում հստակ կսահմանվեն միջոցառումների իրականացման ժամկետները, պատասխանատու կատարողները, ֆինանսավորման աղբյուրները կներկայացվեն  Գործարար ծրագրում գործընկերների հետ համատեղ քննարկումների և աշխատանքների արդյունքում, այդ թվում ֆինանսական ներդրումների հավաքագրման արդյունքում:
Միաժամանակ, նպատակահարմար է  հայեցակարգից բխող միջոցառումների անդրադառնալ  «Բարձրագույն կրթության մասին» ՀՀ նոր օրենքի ընդունումից հետո,որի 
նպատակներից է  բարձրագույն կրթության կազմակերպման, կազմակերպաիրավական ու ֆինանսական հարաբերությունների կանոնակարգումը և հստակեցումը, ինպես նաև՝ միջազգային չափանիշներին համապատասխան բարձրագույն կրթության որակի ապահովման և կատարելագործման ժամանակակից ու համապարփակ իրավական հենքի ստեղծումը:

	
	
	
	
	


	ԱՄՓՈՓԱԹԵՐԹ
«Հայաստանի տեխնոլոգիական համալսարանի հիմնման  հայեցակարգին հավանություն տալու մասին» ՀՀ կառավարության արձանագրային որոշման նախագծի վերաբերյալ e-draft էլեկտրոնային հարթակում արված
առաջարկությունների  մասին

	«Դիսըբիլիթի ինֆո» հասարակական կազմակերպություն

	2-րդ մասի վերջին պարբերության վերջին նախադասության «նորարարության խթանումը» բառերից հետո լրացնել «այդ թվում՝ հաշմանդամություն ունեցող անձանց համար աջակցող տեխնոլոգիաների զարգացող ոլորտում» բառերով։   Ակադեմիական շրջանակների համար աջակցող տեխնոլոգիաների ոլորտում որպես մոդել կարող են ծառայել աշխարհի բարձր վարկանիշ ունեցող կամ դրան հավակնող ինստիտուտները, այդ թվում՝ Մասաչուսեթսի տեխնոլոգիական ինստիտուտը, Սթենդֆորդի համալսարանը (ENGR110/210), Ջորջիայի տեխնոլոգիական ինստիտուտի Աջակցող տեխնոլոգիաների և միջավայրային մատչելիության կենտրոնը (https://catea.gatech.edu/)։   Տե՛ս Հաշմանդամություն ունեցող անձանց իրավունքների մասին ՄԱԿ-ի կոնվենցիայի հոդված 4-ի (Ընդհանուր պարտավորություններ) 1-ին մասի «Է» կետը. «Նախաձեռնել նոր տեխնոլոգիաների վերաբերյալ հետազոտություններ և զարգացումներ, նպաստել դրանց հասանելիությանը ու կիրառմանը, ներառյալ տեղեկատվական և հաղորդակցական տեխնոլոգիաները, շարժունություն ապահովող պարագաները, սարքերը և աջակցող տեխնոլոգիաները, որոնք համապատասխանում են հաշմանդամություն ունեցող անձանց կարիքներին՝ նախընտրելով նվազագույն ծախսեր պահանջող տեխնոլոգիաներ»։  Տե՛ս նաև Հաշմանդամություն ունեցող անձանց իրավունքների հարցերով ՄԱԿ-ի կոմիտեի եզրափակիչ դիտարկումները (CRPD/C/ARM/CO/1) Հայաստանի նախնական զեկույցի վերաբերյալ (պարբ. 33 և 34)։
	Ընդունվել է:
	Նախագծում կատարվել է համապատասխան փոփոխություն:



